
10. Agjetifs e sintagmis agjetivai

Franco Finco

10.1. Gjeneralitats

In chest cjapitul si fevele dal agjetif soredut dal pont di viste sintatic e de so
classificazion. La flession dai agjetifs e ven descrite tai §§ 6.3 e 6.4, la che si rimande. La
morfologjie agjetival e jere stade tratade in descrizions precedentis (v. riferiments in § 6.1),
ma sui aspiets sintatics dal agjetif furlan a mancjin studis specifics.

L’agjetif al & une part dal discors che e cjape dentri peraulis che a conferissin proprietats
(cualitats) o altris carateristichis aes entitats indicadis dai sostantifs intai sintagmis nominai'
(1) o che a classifichin lis entitdts indicadis dai sostantifs (2).

(1) proprietat: un milug frait, un milug crei
(2) classificazion: jerbe strassinarie (Veronica officinalis L.), jerbe purcitarie
(Hypochaeris radicata L.)

Dal pont di viste morfosintatic 1 agjetifs si fletin e a concuardin in gjenar (3) e numar (4)
cul non che si riferissin, sedi in posizion prenominal che postnominal, sedi tal Gs atributif (3)
(4) che tal Gs predicjatif (5).

(3) un om alt, une femine alte
(4) uniif fresc, doi iifs frescs
(5) Ia pignate e je sporcje, i siei cuadris a son biei, lis fantatis a son legris

I agjetifs invariabii naturalmentri no puedin acuardasi formalmentri cul non che si
riferissin — cun dut che a son in relazion semantiche e sintatiche cun chest — parce che a restin
compagns te 16r forme, no impuarte il gjenar o il numar.

(6) un puest mior, la maniere mior, i students miér, lis robis mior
(7)  un maion blu, une pene blu, lis braghessis blu
(8)  unm filtri antigas, une mascare antigas, dos mascaris antigas

Un aspiet che al caraterize [’agjetif al & chel de comparazion, une funzion che e esprim
il grat (intensitat) de cualitat indicade dal agjetif. Dal grat comparatif e superlatif dal agjetif e
de costruzion sintatiche de comparazion si fevele tal cjapitul 33, 1a che si rimande. In chest
cjapitul I’agjetif si presente simpri al grat positif (neutri).

Dal pont di viste sintatic I’agjetif al forme un sintagme agjetival (SA), ven a stai une
struture lenghistiche formade di un agjetif (I’element base che al ¢ il cjaf dal SA) che al pues
stda di bessol (es. [une torte [buine]ss]) o jessi compagnat di specificadors / averbis o di

! Sul sostantif e il sintagme nominal v. cjapitul 9.

2 Sul 1is atributif e predicjatif v. chi disot e § 10.5; sul acuardi dal agjetif intun sintagme nominal v. §
9.3.1.

Version: 15/09/2025



AGJENZIE
REGJONAL
PE LENGHE
FURLANE

10. Agjetifs e sintagmis agjetivai AREF

complements che si riferissin e a modifichin 1’agjetif (es. [une forte [masse buinelss), [une
torte [buine di murilss]) (v. § 10.5).3

I agjetifs (SA) a an di unisi a un non (sostantif) ¢ a dipendin sintaticamentri di lui ({is
atributif) dentri di un sintagme nominal (SN) (v. § 9.3.2). I agjetifs — ma no ducj — a puedin
ancje jessl rezits di un verp copulatif tant che jessi (lis predicjatif) e sta dentri di un sintagme
verbil (SV).*

(9) s atributif: il milug ros

(10) s predicjatif: il milug al é ros

L’agjetif al pues assumi une funzion autonome intun enunziit dome cu la so

nominalizazion (v. § 9.3), ven a stai cuant che al piert la proprietat sintatiche di dipendence
dal sostantif e al cjape su lis carateristichis dai sostantifs (duncje al costituis il cjaf di un SN).

(11) il biel al e che lui no lu saveve
(12) o fasarin il pussibil

I agjetifs a vegnin pal plui classificats tes sotclassis dai agjetifs cualificatifs (§ 10.2) e
dai agjetifs determinatifs (§ 10.3), datr des proprietats sintatichis e semantichis.”

10.2. Agjetifs cualificatifs

10.2.1. Carateristichis gjenerals

I agjetifs cualificatifs a formin une classe lessical vierte, dula che si puedin zonta simpri
gniifs elements. I cualitatifs a specifichin une cualitat de entitat (concrete o astrate) indicade
dal non (sostantif o pronon) che si riferissin.

A puedin esprimi proprietats intrinsichis (che no cambiin o che no son limitadis di
circostancis temporals o aspetuals: es. alt, impuartant, inteligjent, taront, trist) o contingjentis
(1l risultdt momentani o finadl di une azion o di un proces: es. content, crot, maldt, rabios,
strac).

Si puedin dopra come un complement dal non, in funzion atributive (atribat) (intun SN)
(13a) o in funzion predicjative (predicjat nominal) (13b) (intun SV).

(13) a la polente cjalde, il client interessat, il fi grant
b [la polente e je cjalde, il client al somee interessdt, il fi al ven grant

A puedin vigni modificats di averbis o averbiai (v. cjap. 18) che a stan in posizion
preagjetival.

(14) avonde alt, masse strent, plui bas, tant diferent
(15) plui o mancul compagn, une vore cjar, un tic masse precis

A puedin vigni ripetits (iterats).

(16) une barzalete frescje frescje
(17) une frute precise precise s6 mari

3 Chescj elements (averbis, complements) che a modifichin 1’agjetif si clamin, juste apont, modificadérs
dal cjaf dal SA. Esemplis di modificadérs dal SA si cjatin tal § 10.5.1.

V. il cjapitul 25 e il § 10.5.2.

5 Ma a son dopradis ancje altris classificazions e sudivisions: p. es. i agjetifs relazionai tant che classe par
so cont (v. § 10.2.6), 1 agjetifs deitics e anaforics (v. § 10.2.5).

(18) la fiastre e jere biele biele ©

A puedin vigni doprats in costruzions comparativis (v. cjap. 33).

(19) une muse plui blancje de néf
(20) il cunin al e mancul svelt dal jeur

A puedin vigni coordenats cun altris agjetifs cualificatifs (v. § 10.5.2).

(21) un om grant e grues
(22) une grande e biele cjase su la rive dal flum

10.2.2. La posizion dal agjetif cualificatif rispiet al non

I agjetifs cualificatifs a puedin sta in posizion prenominal (23a) o postnominal (23b),
ven a stai denant o datr dal non che si riferissin (cfr. § 9.3.2).

(23) a un biel film, une gnove compagnie, la vecje cjase, il bas nivel
b un film biel, une compagnie gnove, la cjase vecje, il nivel bas

Chestis dos posizions pero no son simpri ecuivalentis: a puedin vigni associadis a fonts
sintatichis diferentis e a proprietats interpretativis diviersis (v. chi disot). Di fat ancje in
furlan, come in altris lenghis romanzis, I’ordin no marcat al ¢ chel cul agjetif in posizion
postnominal (posizione obligatorie pai agjetifs relazionai, § 10.2.6).

a) In posizion postnominal 1’agjetif al a une funzion restritive (denotative o referenzial),
ven a stai al a une funzion di precisazion e individuazion compagne di ché des proposizions
relativis restritivis (cjap. 32).

(24) al a cjatdt un puest libar
(25) a butaran ju lis cjasis vecjis
(26) lis cjastinis matis no son di mangja

b) In posizion prenominal 1’agjetif al a par solit une funzion apositive (conotative,
valutative, descritive), ven a stai al da informazions adizionals ma no essenzials sul non, tant
che lis proposizions relativis apositivis (cjap. 32).7

(27) puarta une gnove culture dal ambient
(28) Dree al jere un sant om
(29) e je stade une vere ocasion

Intun sintagme nominal (SN) a puedin std insiemi agjetifs cun funzion apositive
(posizion prenomindl) e restritive (posizion postnominal).

(30) a une grande cjase antighe
b une antighe cjase grande

In (30a) I’agjetif grande e descrif une cualitdit (is apositif) di une cjase che e je
individuade par vie che e je antighe (Us restritif), duncje in contrast cuntune grande cjase
gnove. In (30b) I’agjetif grande identifiche une cjase (Gs restritif) che e a la proprietat di jessi
antighe (Gs apositif), duncje in contrast cuntune antighe cjase pigule.

§ A. Ciceri, Racconti popolari firiulani, VIII, Societa Filologica Friulana, Udine, 1971, p. 219 (adatét ae
grafie uficial).

7 Si dopre chi il tiermin apositif (funzion apositive, iis apositif € v.i.) pai agjetifs (SA) dentri di un
sintagme nominal (SN), no in riferiment a une aposizion, ven a stii un modificador esterni al SN.

Version: 15/09/2025



AGJENZIE
REGJONAL
PE LENGHE
FURLANE

2322222000

10. Agjetifs e sintagmis agjetivai AREF

I agjetifs sogjetifs, che a esprimin enfasi o une valutazion (bidt, biel, bon, brut, cjar,
grant, picul, pussibil e v.1.), a puedin std in posizion pre- e postnominal, ma ché prenominal e
je une posizion stilisticamentri ¢ semanticamentri marcade. In cualchi cas la posizion pre- o
postnominil no cambie sostanzialmentri il contigniit semantic dal agjetif (31)-(33)® (v. ancje §
9.3.2):

(31) vendiit par un picul presi / vendiit par un presi picul
(32) al e stdt pardabon un brut moment / al é stat pardabon un moment brut
(33) si cjatave intune dificile situazion / si cjatave intune situazion dificile

In altris cas la posizion prenominal e da al agjetif dai trats semantics diferents rispiet al
significat dal agjetif in posizion postnominal (no marcade, natural). Che si confrontin lis
diferentis interpretazions semantichis di a e b tai esemplis (34)-(38)

(34) une puare femine (che e fas dil, che e je in cundizion di disgracie)

une femine puare (che e a pocjis risorsis economichis o nissune)

o e

(35) al e un biel zuiadoér (braf, valent)

al e un zuiador biel (di biel aspiet)

o =

(36) une cierte informazion (determinade, ben definide, individuade)

une informazion cierte (sigure, verificade)

o @

(37) o torni al gno cjdr pais (che si vuelii ben, amat)

il Gjapon al é un pais cjar (che al coste tant)

o e

(38)

=5}

Gandhi al jere un grant om (di valor e di grande personalitat)
b Carnera al jere un om grant (di cuarp e di stature)

10.2.3. Posizion postnominal di sotgrups di agjetifs cualificatifs

Tra 1 cualificatifs a son sotgrups di agjetifs che a puedin std dome in posizion
postnominil come i agjetifs di color (39), i agjetifs etnics (40),” i agjetif di forme
gjeometriche (41) e altris.

(39) il vin neri, la machine grise, un maion blanc e ros

*il neri vin, *la grise machine, *un blanc e ros maion

o ®

(40) il popul furlan, la produzion todescje, il teritori gurizan

*il furlan popul, *la todescje produzion, *il gurizan teritori

g =

(41) une taule cuadre, une miise taronde

b *une cuadre taule, *une taronde muse

o

10.2.4. Participis

I participis, sicu formis nominals dal verp, si compuartin tant che agjetifs (in funzion
atributive e predicjative) e a concuardin in gjenar e numar cul non.

(42) une cjamese fruiade, la cjamese e je fruiade

§ In veritdt a son pigulis sfumaduris semantichis, soredut di focalizazion suntun element o chel altri de
frase. In posizion postnominal il significat dal agjetif al ¢ restritif, dula che invezit in posizion prenominal la s6
funzion e je acessorie (atributive).

? 1 agjetifs etnics a son chei che a esprimin la partignince a un popul, a une nazion, a une regjon, a une
citat o pais (p. es. furlan, talian, francés, cjargnel, udinés, tumiecin, riguladot).

(43) il pan cuet, il pan al jere cuet
(44) il sac pesant, il sac al é pesant
(45) ivoi lusints, i voi a jerin lusints

Par solit la distribuzion dai participis e je compagne di ché dai agjetifs, ma in cualchi
cds no puedin sta in posizion prenominal.

(46) il plat rot, la cjandele impiade

*il rot plat, *la impiade cjandele

o ®

(47)

=5}

il vueli bulint, il popul ignorant
*il bulint vueli, *I’ignorant popul

o

10.2.5. Agjetifs averbiai

I agjetifs averbiai a esprimin intun SN 1 valors carateristics dai averbis o sintagmis
averbiai des struturis frasals corispondentis.! A puedin vé valér modal, aspetual, di mit,
temporal, locatif, focal e v.1.

(48) une operazion necessarie (cfr. si a di operd necessariamentri / par necessitdt)

(49) al e stat un incuintri ocasiondl (cfr. si son incuintrdts ocasionalmentri / intune
ocasion)

(50) Ila muart improvise di so mari (cfr. s6 mari e je muarte improvisamentri / a la
improvise)

(51) il probabil intervent de bancje di credit (cfr. probabilmentri e intervignara la
bancje di credit)

(52) il precedent diretor / il diretor precedent (ctr. il diretor di prime)

Come che si viot tai esemplis chi disore, 1 agjetifs averbidai a stan in posizion
postnominal (subit dafir dal non), che e je ché no marcade (48)-(50), ma a puedin std ancje in
posizion prenomindl (51) (52) si ben che e je marcade. Ma cun cualchi agjetif e somee plui
natural la posizion prenominal:

(53) a no vin di pierdi la prossime partide
b 'no vin di pierdi la partide prossime
L’agjetif stes in posizion prenomindl al a valoér anaforic, ven a stai al esprim une

identitat di referent (54a), ma in posizion postnominal al marche la funzion, la proprietat, la
cualitat dal referent (54b) (chest agjetif al ven tratat plui insot in § 12.4).

(54) a aan votat il stes president (la identiche persone, il midiesim om)
b il president stes al a feveldt di crisi (te sO carghe, te s6 funzion)

10.2.6. Agjetifs relazionai

I agjetifs relazionai (o agjetifs di relazion o agjetifs associatifs) in cualchi opare
linguistiche a vegnin consideréts une sotclasse dai agjetifs cualificatifs,'! ma a son resons par

10 In chest paragraf a vegnin tratits ancje chei agjetifs che, datr di altris criteris di classificazion, a son
clamats agjetifs deitics (che a fasin riferiment al timp o ae posizion spazial di cui che al fevele: atudl, corint,
passdt, prossim e v.1.) e agjetifs anaforics (che a fasin riferiment a elements che a precedin o a seguissin:
precedent, seguitif, sucessif e v.1.). F. Vicario, Aggeftivi e pronomi dimostrativi deittici friulani, in S. Schiavi
Fachin (ed.), Studi in onore di Nereo Perini, vol. 2, Il Friuli: lingue, culture, glottodidattica, Edizioni Kappa Vu,
Udine, 1994, pp. 221-234.

"' G.L. Beccaria (ed.), Dizionario di linguistica, Einaudi, Torino, 20042, p. 643.

consideraju une classe par so cont.!> A son un tip particolar di agjetifs denominai (ven a stai
che a derivin di nons)!?® che a esprimin no une proprietat (cualitit) ma une relazion cu lis
entitats indicadis dai nons che a an derivat chescj agjetifs: es. nazion > naziondl “che al
rivuarde la nazion, che al parten ae nazion”, montagne > montagnil “di montagne”, bosc >
boschif “di bosc”, turist > turistic “dai turiscj, che al rivuarde il turisim”, Pasolini >
pasolinian “che al inten P.P. Pasolini o lis sés oparis™). Di plui de semantiche ancje il
compuartament sintatic al & diferent di chel dai agjetifs cualificatifs.'*

I agjetifs relaziondi normalmentri a stan dome in posizion postnominal (datir dal non
che si riferissin).!®

(55) a il discors papadl, il diretor artistic, la scuadre naziondl, un jeur montagniil, un
mineral arzilos, il cine pasolinian
b *il papadl discors, *I’artistic diretor, *la nazional scuadre, *un montagniil jeur,
*un arzilos minerdl, *il pasolinian cine

Nol pues sta nissun altri element jenfri il non e un agjetif relazional. Altris agjetifs o
complements in posizion postnominal a an di sta dopo dal agjetif relazional.

(56) a undiscors politic interessant
b un interessant discors politic
¢ *un discors interessant politic

(57) a il circul culturdl rifonddt
b *il circul rifonddt cultural

(58) a la cunvigne academiche di studis socidi
b *la cunvigne di studis sociai academiche

I agjetifs relazionai no an complements e par solit no puedin vigni modificats di averbis
o sintagmis averbiai di grat (59) (60), ni a puedin vé comparatif o superlatif (61).¢

(59) *une struture mancul molecoldr
(60) *unm discors une vore papal
(61) *une declarazion plui imperial

Par solit 1 agjetifs relazionai a puedin dome modifica un non (62a) (63a) e no puedin
davuelzi une funzion predicjative (62b) (63b), fale cuant che I’agjetif al ven doprét in contesc;j
particolars cuntun valor cualificant (62c¢) (63c), in chest cas al a valor e si compuarte come un
agjetif cualificatif.

12 A. Bisetto, Relational adjectives crosslinguistically, «Lingue e linguaggio», 9 (2010), 1, pp. 65-85.

13 Par solit a son forméts zontant un sufis agjetivil a une base nominl (cfr. § 8.2.1.1.1). Ma no dugj i
agjetifs denominai a son relazionai, p.es. invidids al derive dal non invidie e al esprim la cualitat dal concet di
‘invidie’ (invidios = che al a invidie, che al sint o al pant invidie) e no une relazion o une contiguitit cu la entitat
‘invidie’; duncje invidids al € un agjetif denominal cualificatif, ma no relazional.

14 Bisetto 2010, cit., p. 66.
13 Une vore marcadis e no acetadis di ducj a son costruzions tant che: *la pasoliniane passion pal cine.

16 Pero se I’agjetif al a valor cualificant, plui che no relazionil, alore al pues jessi compagnit di
modificadors (averbis, complements), in chest cis ’agjetif si compuarte tant che cualificatif: un film plui
pasolinian che no felinian, un teren masse arzilés par plantd fasiii, pape Grivér al veve une concezion plui
imperidl che no papdl dal so podé.

(62) a il sisteme gnervos
b *il sisteme al e gnervos
¢ [limputdt al é gnervés

(63) une riunion parlamentar
*la riunion e je parlamenitdr

¢ la nestre republiche e je parlamentdr e no presidenzial '’

o @

I agjetifs relazionai no puedin vigni ripetiits (iterats).
(64) *la regjon industrial industrial

A puedin vigni coordenats dome cun altris agjetifs relazionai (65a), ma no cun agjetifs
cualificatifs (65b).

(65) a irapresentants naziondi e regjondi
b *irapresentants competents e regjondi

10.3. Agjetifs determinatifs

10.3.1. Carateristichis gjenerals

I agjetifs determinatifs a davuelzin fondamentalmentri une funzion gramatical (deitiche,
anaforiche, di relazion, di cuantificazion e v.i.) e no an un significat lessical come 1
cualificatifs. Dal pont di viste sintatic si compuartin come determinants, tant che articui,
cuantificadors e v.i. (v. ancje § 10.4). A indichin la partignince di un ciert ogjet (agjetifs
possessifs: gno, to, nestri e v.1.; v. cjap. 13), la posizion spazial dai ogjets nomenats rispiet ai
partecipants ae comunicazion (agjetifs determinatifs in sens stret: chest, chel e v.1.; v. cjap.
12), la cuantitat determinade e enumerabile (agjetifs numerai: doi tocs, il tierg rivit e v.i.; v. §
15.2.3.1) o la cuantitat indeterminade (agjetifs indefinits: cualchi setemane, tancj bégs e v.1.;
v. § 15.2.3.1), une domande su la cualitat o cuantitat dal non (agjetifs interogatifs: ce libri
leistu?, cudi mie¢s vino a disposizion?, trop timp isal passat? e v.i.; v. §§ 9.3.3.1, 10.3.2),
une esclamazion su la cualitat o cuantitit dal non (agjetifs esclamatifs: ce comediis che tu
fasis!, cetantis robis di mangjd! e v.i.; v. §§ 9.3.3.1, 10.3.3). A diference di chei cualificatifs 1
agjetifs determinatifs a formin une classe sierade, cuntun numar limitat di elements (gjavant
naturalmentri 1 numerai che a son infinits).

10.3.2. Agjetifs interogatifs

In furlan 1 agjetifs interogatifs a son une sotclasse dai agjetifs determinatifs ¢ a
introdusin une domande su la cualitat / individuazion (ce, cudl) o la cuantitat (trop) dal ogjet
(non) che si riferissin. Dal pont di viste de morfologjie ce al ¢ invariabil, invezit cudl, trop e
cetant si acuardin in gjenar ¢ numar cul non (SN). Chesc) agjetifs a an chés stessis formis dai
pronons interogatifs corispondents (v. § 15.4, v. ancje § 9.3.3.1).

7 In (62c) gnervds e in (63c) parlamentdr a esprimin proprietits (cualitits), duncje a son agjetifs
cualificatifs e no plui agjetifs relazionai.

masc. sing. fem. sing. masc. plur. fem. plur.
cual cuale cual cualis
trop trope trops tropis
cetant cetante cetancj cetantis

Dal pont di viste sintatic 1 agjetifs interogatifs a stan simpri in posizion prenominal:
denant dal non (o SN) che si riferissin, o denant di un agjetif riferit a chel stes non. No puedin
vigni modificats di averbis o preceduts di altris agjetifs (66a)-(69a), ma a puedin vé denant
une preposizion e forma cun jé un sintagme preposizional (SP) (66b)-(69b).

(66) a ce timp vino?, ce peraule aio di dopra?, ce ideis ano lor?, ce buine robe véso
fat par cene?
b cun ce color aio di piturd la parét?, di ce bande rivino?, in ce altre maniere
varessio di dilu?

(67) a cual student no vevial scrit nuie?, cuale femine lu cjolaraie mai?
b cun cuai bégs vino di paia?

(68) a trop vin véso beviit?, tropis volltis dstu stdt a Rome?
b di trop timp séso achi?

(69) a cetant formadi véso cjolt?, cetantis cjasis di cure sono a Udin?
b par cetancj agns aial laverdt in France?

10.3.3. Agjetifs esclamatifs

I agjetifs esclamatifs a an la stesse forme (e flession) dai corispondents interogatifs: ce
al ¢ invariabil e cetant si acuarde in gjenar e numar cul non (SN). Dal pont di viste sintatic a
an di sta simpri al prin puest de frase esclamative e no puedin vigni modificats di averbis, ni
preceduts di altris agjetifs (v. ancje § 9.3.3.2).

(70) a ce gnot di lune plene!, ce vistit che e a cjolt!, ce biele frute!
b in ce stdt!, a ce pont che o sin rivdts!

(71) a cetante pore!l, cetant morbin che tu ds!, cetantis buinis robis di mangja!
b di cetante presse che al veve!

10.4. Ordin reciproc dai agjetifs

Se intun sintagme nominal (SN) a son plui agjetifs, a an di posizionasi dadr di un ordin
relatif. In posizion prenominal 1’ordin par solit al &: 1) agjetif determinatif (in sens stret) (72),
indefinit (73), interogatif o esclamatif (74) (la posizion sintatiche e je ché dai determinants,
tant che 1 articui, 1 cuantificadors e v.1.); 2) agjetif possessif (v. § 13.5); 3) agjetif cualificatif
(72)-(75) (ancje agjetif averbial (76)-(77), ma no relazional v. § 10.2.6, ni i cualificatifs dal §
10.2.3):

(72) ché so lungje cjamese di coton

(73) cualchi 16 biele idee

(74) cetantis nestris buinis propuestis ano acetdt?
(75) Ila mé brave fie

(76) cheste s6 improvise fote

(77) la t6 prossime aveniure

Plui rare e cuntun efiet di stil leterari enfatic e je la secuence cuntun agjetif cualificatif
denant dal possessif (78). Plui dispeés si cjate un agjetif sogjetif (§ 10.2.2) denant dal possessif
(79)-(81).

(78) tant a di fintremai ae ultime Ior zornade, a puedin finalmentri polsd dal lunc e
tormentdt I6r viag '3

(79) cheste biele s6 produzion

(80) puar gno barbe

(81) biade mé mari

In posizion postnominal 1’ordin normalmentri al &: 1) agjetif relazional (v. § 10.2.6); 2)
agjetif cualificatif (82)-(83) ancje chel averbial (84):
(82) O ai tant ben i bleons nuvicdi nets di bugade *°

(83) la produzion cinematografiche moderne

*la produzion moderne cinematografiche

o ®

(84) a une operazion chirurgjiche necessarie
b *une operazion necessarie chirurgjiche

Sul ordin e posizion di plui agjetifs cualificatifs v. § 10.2.2.
10.5. Il sintagme agjetival

10.5.1. Aspiets gjenerai

Come dit in § 10.1, ’agjetif al pues forma un sintagme agjetival (SA) o di bessol (85)
[fréf]sa, 0 compagnat di specificadors / averbis (86) [cussi biel]ss [masse pericolds]sa o di
complements, ven a stai di sintagmis preposizionai (87) [plen [di scovacis]]sa o proposizions
al infinit introdusudis des preposizions di o a (88) [dificil [di traviersd]]sa, [pront [a
stramonta]]sa:

(85) a un flum frét
il flum al jere frét

g

(86) un flum cussi biel / masse pericolos

il flum al jere cussi biel / masse pericolos

o @

(87) un flum plen di scovacis

il flum al jere plen di scovacis

g ®

(88) a wun flum dificil di traviersd / pront a stramontd
b il flum al jere dificil di traviersa / pront a stramontd

A seconde de s6 distribuzion il SA al pues vé un s atributif (85a)-(88a) o un s
predicjatif (85b)-(88b).

18 A. Bellina, 4 Sant Jacum, la che al finis il mont, La Grame, Mereto di Tomba, 2004 [1996].

19 Caterina Percoto, Scrifti fiiulani, Societa Filologica Friulana, Udine, 1988, p. 104 (adatit ae grafie
uficial).

10.5.2. Os atributif dal SA

Cuant che il SA al ¢ dentri di un sintagme nominal (SN), ven a stai si riferis
sintaticamentri a un non (cjaf dal SN), al conferis une cualitat a chest non e partant il SA al
davuel¢ une funzion atributive (atribiit) (v. § 10.1). L agjetif al pues sta denant o datir dal non
che si riferis (v. § 10.2.2), ma simpri acuardat in gjenar e numar cun chel non.?’

(89) a une biele storie
b une storie biele

(90) a un impuartant scritor dal Votcent
b un scritor impuartant dal Votcent

Intun SN a puedin sta ancje plui sintagmis agjetivai che a puedin jessi coordenits tra di
lor.

(91) al e professor di storie medievil e moderne
(92) mé fie e a cjolt un biel e bon paron *'

In posizion postnominal (posizion no marcade) si puedin vé plui agjetifs, coordenats e
separats un di chel altri di une pause virtual (graficamentri segnade di une virgule) e la
coniunzion e prime dal ultin agjetif (93a). Par solit I’ordin dai agjetifs coordenats al ¢ libar
(93b) e teoricamentri nol ¢ un limit dal numar di agjetifs che a puedin compari in cheste
posizion. Invezit in posizion prenominal di rar a son plui agjetifs (94).

(93) a aljere un om alt, sec, malvistiit e strac
b al jere un om sec, alt, strac e malvistiit

(94) ‘une biele, grande e impuartante famee

Se 1 agjetifs postnominai no son coordenats, ma subordenats (a stan su nivei semantic-
sintatics diferents), no si segne la virgule e no je la coniunzion e (95a) Cun di plui I’ordin dai
agjetifs nol e libar (95b) e par solit no si an plui di doi agjetifs (95¢).

(95) a a an nomendt un diretor editoridl francés

b *a an nomendt un diretor francés editoridl
¢ ’a an nomendt un diretér editoridl francés famaés

Cuant che il SA al é format ancje di specificadors / averbis (96)-(98) o di complements
(99)-(104) al a di sta in posizion postnominal.

(96) a un regdl tant biel

b *un tant biel regal

(97) a un argoment péc interessant
b *un péc interessant argoment

(98) a une cotule masse curte
b *une masse curte cotule

20 Sul acuardi dal agjetif intun sintagme nominal v. § 9.3.1.

2L E. Sina, Racconti popolari friulani, XIX, Societa Filologica Friulana, Udine, 1998, p.
127 (adatat al furlan standard, tal origjinal: mé fia a cjolt un biel e bon paron).

(99) a une cjase vierte a ducj
b *une vierte a ducj cjase

(100)a wune decision adate ae situazion
b *une adate ae situazion decision

(101)a wun atér famds in dut il mont
b *un famés in dut il mont ator

(102)a un vistit biel di viodi
b *un biel di viodi vistit

(103)a wun libri dificil di lei
b *un dificil di lei libri

(104)a un discors interessant di scoltd
b *un interessant di scoltd discors

L’agjetif e il complement di un SA a an di jessi adiacents: se 1’agjetif al & prenominal e 1
siel complements a son postnominai il risultat al € ambigui (105) o agramatical (106)-(110).

(105) *un biel vistit di viodi

(106) *une vierte cjase a ducj

(107) *une adate decision ae situazion
(108) *un famés atoér in dut il mont
(109) *un dificil libri di lei

(110) *un interessant discors di scoltd

Cuant che il SA al é riferit a do1 o plui sintagmis nominai coordenats al pues vé une
interpretazion ambigue.?* In (111a) ’agjetif fodescje al ven riferit a lenghe e leterature, ma in
(111b) dome a leterature.

(111)a Martine e studie lenghe e leterature todescje
b Martine e studie matematiche e leterature todescje

10.5.3. Us predicjatif dal SA

I SA a puedin fa di complement di cierts verps (duncje a son dentri di un sintagme
verbal SV) e cussi a davuelzin une funzion predicjative. Chest cuant che il SA al é reziit di un
verp copulatif (jessi, deventd, paré, restd, somed e v.i.)>* (112)-(118) o di verps epistemics,
ven a stai verps di cognossince (considerd, judicd e v.i.) (119)-(120), o di verps causatifs
(lassd, mantigni, rindi, e v.1.) (121)-(122). Ancje chi il SA al concuarde in gjenar e numar cul
non, sogjet o ogjet de frase (v. § 10.1).

(112) lis frutis a son legris

(113) il film al jere tant lunc

(114) la bidele e je deventade vecje

(115) il von al é malat di ciir

(116) chel scritor al e cognossiit in dut il mont
(117) Zuan mi par masse strac

(118) Toni al somee curiés di viodilis

(119) so barbe Meni lu considerin mat

22 Sul acuardi dal agjetif intun sintagme nominal v. § 9.3.1.

23 Su lis costruzions copulativis v. cjap. 25.

(120) il tribunadl ju a judicdts colpevui
(121) Ia musine le an lassade vueide
(122) no rivi a mantigni vivis lis plantis

Intun SV a puedin sta plui agjetifs (SA) coordenats tra di l6r e separats un di chel altri di
une pause virtudl (segnade graficamentri di une virgule) e la coniunzion e prime dal ultin
agjetif (123)-(125). Par solit I'ordin dai agjetifs coordenats al ¢ libar e teoricamentri nol € un
limit dal numar di agjetifs che a puedin compari in cheste posizion.

(123) la cjase e je gnove e comude
(124) Ia cuistion e devente serie e pericolose
(125) I'om al jere alt, sec, malvistiit e strac [cfr. (93)]

